
Las scoletas

Igl on 1962 â betga fiars grandas undas an nossas scoletas. An
general dastgainsa bagn gir ca nossas mussadras lavuran cun
premura a consequenza par nossa tgossa rumantscha. Angraztgevals
eassan ear ca's vagn puspe savieu ocupar mintga scoleta cun egna
mussadra. Partge sen 33 scoletas mantanidas near sustanidas da la
LR dat igl mintg'on puspe midadas.

Miaz da zarcladur vainsa savieu arver par Tamprem'eda par tres
mains la scoleta a Champfer ca e vagnida manada cun suczess da
nossa mussadra Ida Caspar, igl unviarn mussadra a Tumegl, ca sco
surmirana â savieu bagliafar an poc gis igl rumantsch da Gidegna.
Uon vean quela scoleta transfurmada an egna scoleta da sur on.

Tschelas scoletas an Gidegna ân savieu cuntinuar cun las mussadras

ca datan ussa blears near plirs ons scoleta.
A la part surmirana vainsa gieu me a Surava egna midada. Quela

scoleta e vagnida manada la davosa stad da giufna Marianna Wa-
sescha da Savognin a sa davent da questa parmavera ear vagnir
manada sur on. An Sutselva vainsa stuvieu vurdar par egna mussadra
par Veulden. Giufna Elsbeth Candrian da Castrisch veva surprieu
egna plaza an egna famiglia a Tavo. Nus vagn savieu surdar quela
scoleta ad egna mata da la vischnanca, giufna Alice Tscharner.

A Domat â'gl do duas midadas. Giufna Lonny Jörg â marido da

parmavera a giufna Antonia Derungs da Camuns â ear banduno las
scoletas. Lur plazas ân surprieu las giuvnas Helena Guldimann da
Tregn a Agnes Tschuor da Sagogn.

Digls 10 tocan igls 29 da satember e vagnieu do egn curs d'antru-
vidamaint par mussadras da scoleta a quel â la beala tgea comunala

ad Andeer. Fatg part da que curs ân 2 matas sutsilvanas, 4
sursilvanas ad egna da Gidegna. Gido a manar igl curs an nossas mussadras

Barbla Cavigilli da Flem, Anna Capadrutt da Preaz e Helena
Michael da Ziràn.

Igls 19 da november â la Cuminanza Mussadral Rumantschas gieu
sia radunanza anuala n tge da scola a Tusàn. Giunfra Barbara» Kohl
da Cuira â musso egn per novas lavuretas. An quel'ocasiun â signur
dr. Casaulta savieu surdar an num da la LR tres diploms a las savun-
dantas mussadras: dunna Lonny Abri-Jörg, Domat, duna Nesa Gre-
gori-Nogler, Bargugn a giufna Johanna Michael, Rotan. Sco nova
presidenta da la Cuminanza Mussadras Rumantschas â savieu vagnir
gudagnieu an plaza da giufna Anna Capadrutt ca e Stada presidenta
davent digls 1957 giufna Barbla Cavigilli da Flem a sco nova actuara
figurescha giufna Chatrina Stecher, Zuoz.

Anna-Lina Felix

